
	REPUBLIKA E KOSOVËS

REPUBLIKA KOSOVA – REPUBLIC OF KOSOVO

	KËSHILLI GJYQËSOR I KOSOVËS

SUDSKI SAVET KOSOVA - KOSOVO JUDICIAL COUNCIL


Këshilli Gjyqësor i Kosovës, duke u mbështetur në nenin 7 paragrafi 1 pika 1.24,  nenin 36, paragrafi 4 të Ligjit Nr.06/L-055 për Këshillin Gjyqësor të Kosovës dhe nenin X të Rregullores për Organizimin e Brendshëm dhe Veprimtarinë e Këshillit Gjyqësor të Kosovës, , në mbledhjen e mbajtur me datë  xx shtator 2019, miraton këtë:

RREGULLORE Nr. ____/2019
PËR AUTORITETIN, ORGANIZIMIN DHE FUNKSIONIMIN
 E NJËSISË SË INSPEKTIMIT GJYQËSOR
Neni 1
Qëllimi
Me këtë Rregullore përcaktohen autoriteti, organizimi dhe procedurat e Njësisë së Inspektimit Gjyqësor (në tekstin e mëtejmë: Njësia).
Neni 2
Fusheveprimtaria e Njësisë
Fusheveprimtaria e Njësisë është që ta mbështesë KGJK-në në menaxhimin e funksionimit dhe performancës së gjykatave.   Njësia do t’i ofrojë funksionet në vijim:

1. zhvillon studime për procedurat gjyqësore, ligjet, rregulloret dhe politikat e KGJK-së dhe partnerëve të tjerë të sistemit të drejtësisë për ta vlerësuar efektivitetin e procedurave, ligjeve, rregulloreve dhe politikave në sigurimin e efektivitetit dhe efikasitetit të gjykatave dhe për të dhënë rekomandime për përmirësimin e efektivitetit dhe efikasitetit të gjyqësorit;

2. i vlerëson veprimet e gjykatave individuale në mënyrë të rregullt për t’i identifikuar dobësitë në punën e gjykatave; për të dhënë rekomandime për përmirësim; dhe për t’i monitoruar dhe ndihmuar gjykatat në zbatimin e rekomandimeve të tilla;
3. i mbledhë, analizon dhe i raporton KGJK-së dhe të tjerëve për statistikat për ngarkesën e punës dhe performancën e gjykatave sipas udhëzimeve;
4. i ndihmon Kryesuesit të KGJK-së dhe Komisionit të KGjK-së për Administrimin e Gjykatave në hartimin dhe zbatimin e politikave për ta siguruar efektivitetin dhe efikasitetin e punës së gjykatave;
5. i ndihmon Komisionit për Vlerësimin e Performancës së KGJK-së duke i ofruar të dhëna statistikore për ngarkesën në punë dhe performancën për ta mbështetur këtë komision në përmbushjen e përgjegjësisë së tij për ta vlerësuar performancën e gjykatave.
Neni 3
Autoriteti
1. Njësia e ka autoritetin për t’i shqyrtuar të gjitha të dhënat e gjykatave në mënyrë që t’i kryejë funksionet e saj.

2. Personeli i Njësisë nuk i zbulon informatat personale nga të dhënat e gjykatave që i shqyrton.
3. Shqyrtimi i dokumenteve origjinale të gjykatave bëhet në objektet e gjykatave.
4. Pavarësisht nga paragrafi 3 i këtij neni, Administratori i Njësisë dhe administratori i gjykatës mund ta aranzhojnë shqyrtimin e dokumenteve gjyqësore jashtë objektit të gjykatës.  Kërkohet marrëveshje me shkrim, e miratuar nga Administratori i Njësisë dhe administratori i gjykatës, në të cilën saktësohen të dhënat dhe masat mbrojtëse të miratuara për t’i mbrojtur të dhënat.
Neni 4
Drejtori i NJIGJ-së
1. Njësinë e menaxhon Drejtori i NjIGj-së.

2. Drejtori i NjIGj-së zgjidhet nga Këshilli me anë të një procesi publik konkurrues,.
3. Drejtori i NjIGj-së i raporton Këshillit dhe mbikëqyret nga Kryesuesi i Këshillit.
4. Pagën e Administratorit të NJIGJ-së e përcakton Drejtori i NJIGJ-së.
Neni 5
Detyrat e Drejtorit të NJIGJ-së
1. E mbikëqyr dhe drejton punën e NJIGJ-së, sipas udhëzimeve të përgjithshme të Këshillit dhe Kryesuesit të Këshillit.

2. E zhvillon një strukturë organizative për NJIGJ-në, duke përfshirë numrin dhe llojin e personelit, për aprovim nga Këshilli.
3. I harton përshkrimet e vendeve të punës për stafin e NJIGJ-së në përputhje me përgjegjësitë e Njësisë.
4. I harton politikat e brendshme, metodologjitë dhe programet e trajnimit që ndërlidhen me funksionet e Njësisë.
5. I harton planet vjetore të punës për NJIGJ-në për aprovim nga Këshilli.

6. E mbikëqyr; hartimin e planeve të punës për projektet kërkimore specifike, studimet, vlerësimet operative dhe nismat e tjera në NJIGJ.
7. I mbikëqyrë analizat e të dhënave të performancës dhe ngarkesës për ta mbështetur punën e Këshillit, Komisionit për Administrimin e Gjykatave dhe Komisionit për Performancën e Gjykatave në mbikëqyrjen e administrimit dhe performancës së gjykatave.

8. Drejtori i NJIGJ-së punon me Drejtorin e Sekretariatit dhe me njësitë e tjera të KGJK-së për t’i bashkërenduar aktivitetet.
9. E vlerëson performancën e të gjithë punonjësve të NJIGJ-së. 

Neni 6
Stafi i NJIGJ-së
1. Njësia punëson staf profesional dhe administrativ, si ta konsiderojë të nevojshme Këshilli, për t’i përmbushur përgjegjësitë e saj.
2. Këshilli e përcakton një organogram për Njësinë, duke u bazuar në rekomandimin e Drejtorit të Njësisë.  
3. Drejtori i Njësisë mund të kërkojë nga Drejtori i Sekretariatit që ta caktojë përkohësisht stafin e Sekretariatit për t’i ndihmuar Njësisë në kryerjen e funksioneve të saj. 
4. Drejtori i Njësisë mund të kërkojë nga Drejtori i Sekretariatit që ta caktojë përkohësisht stafin e ndonjë gjykate për t’i ndihmuar Njësisë në kryerjen e funksioneve të saj.  Drejtori i Sekretariatit konsultohet me kryetarin e gjykatës dhe administratorin e gjykatës para një caktimi të tillë.
Neni 7
Vlerësimi i performancës dhe operacioneve të gjykatave
1. NJIGJ-ja duhet të bëjë vlerësime të rregullta të performancës së gjykatave dhe operacioneve të gjykatave individuale.  

2. Vlerësimet përqendrohen në shqyrtimin e procedurave dhe praktikave të gjykatës në lidhje me pranimin, shqyrtimin dhe zgjidhjen e rasteve gjyqësore.  Vlerësimet nuk përfshijnë vlerësimin e vendimeve të gjyqtarëve, por mund të përfshijnë proceset që gjyqtarët i përdorin për ta siguruar shqyrtimin e lëndëve me kohë dhe transparencën në shqyrtimin e lëndëve dhe disponueshmërinë e aktgjykimeve.  
3. Vlerësimet i bën stafi i NJIGJ-së dhe përfshijnë një rishikim të statistikave të shqyrtimit të lëndëve, vrojtimet në vend për procedurat për zgjidhjen e rasteve, mbajtjen e shënimeve dhe funksionet e tjera mbështetëse në lidhje me to.
4. Një raport me shkrim për gjetjet dhe rekomandimet duhet të bëhet në bazë të vlerësimit. Raportet i drejtohen Kryetarit të Gjykatësit dhe administratorit të gjykatës si dhe, në rastin e vlerësimit të ndonjë dege të gjykatës, edhe gjyqtarit mbikëqyrës.
5. Kopjet e raporteve të vlerësimeve i ofrohen Kryesuesit të Këshillit, anëtarëve të Komisionit për Administrimin e Gjykatave dhe Drejtorit të Sekretariatit.
6. Pas marrjes së një raporti me shkrim për gjetjet dhe rekomandimet, gjyqtarët dhe administratorët e gjykatave e përgatisin dhe zbatojnë një plan të veprimit që i trajton gjetjet dhe rekomandimet.  
7. Planet e veprimit zbatohen brenda gjashtë muajve pas nxjerrjes së raportit me shkrim të NJIGJ-së, përveç nëse Komisioni i Këshillit për Administrimin e Gjykatave aprovon ndonjë përjashtim për ndonjë arsye të mirë.
8. NJIGJ-ja u ofron gjykatave asistencë teknike në zbatimin e rekomandimeve.

9.  NJIGJ-ja e monitoron periodikisht zbatimin e rekomandimit dhe raportit dhe i raporton Këshillit për progresin.
Neni 8
Hulumtimi për çështjet e sistemit gjyqësor
1. Njësia zhvillon studime për operacionet, performancën e sistemit gjyqësor dhe ligjet e politikat që ndikojnë në gjyqësorin dhe praktikat e standardet ndërkombëtare të administratës gjyqësore.  Studimet e tilla mund të përfshijnë: 
a. politikat e administratës gjyqësore;
b. rishikimin e kornizës ligjore dhe ndikimit të saj në administrimin e gjyqësorit;
c. identifikimin e pengesave dhe barrierave që ndikojnë negativisht në performancën e sistemit gjyqësor;
d. udhëzimet ose standardet për operacionet dhe performancën e sistemit gjyqësor;
e. identifikimin e praktikave më të mira në Kosovë dhe në nivel ndërkombëtar për t’u zbatuar nga Këshilli;
f. perceptimin e përdoruesit të gjykatës për gjyqësorin;
g. transparencën e administratës gjyqësore; 
h. çështjet e tjera që ndërlidhen me ngarkesën e administratës gjyqësore të identifikuara nga Këshilli.
2. Studimet mund të ndërmerren me iniciativën e NJIGJ-së ose nën drejtimin e Komisionit për Administrimin e Gjykatave, me miratimin e Kryesuesit të Këshillit.
Neni 9
Analiza statistikore dhe raportimi

1. NJIGJ-ja i mbledhë, analizon, raporton dhe publikon statistikat lidhur me punën e gjykatave, në mënyrë që t’i ndihmojë Këshillit, gjykatave dhe publikut që t’i vlerësojë nevojat e gjyqësorit, ndikimin e ligjeve dhe politikave që ndikojnë në gjyqësorin dhe performancën e gjyqësorit në menaxhimin e punës së tij, duke përfshirë:
a. së paku çdo tre muaj, Këshillit dhe gjykatave u jep raporte statistikore për menaxhimin e ngarkesës së gjykatave me lëndë dhe i publikon raportet në faqen e internetit të Këshillit.
b. së paku çdo tre muaj, i analizon të dhënat e ngarkesës me punë për t’i identifikuar trendet në menaxhimin e ngarkesës në punë, për t’i identifikuar problemet e mundshme me menaxhimin e ngarkesës me punë dhe për t’i rekomanduar veprimet për rritjen e efikasitetit.
c. së paku çdo gjashtë muaj, publikon statistika për zgjidhjen e lëndëve nga gjyqtarët individualë në faqen e internetit të Këshillit.
d. NJIGJ-ja i siguron statistikat e ngarkesës me punë për secilin gjyqtar sipas kërkesës së Komisionit për Performancën e Gjykatave për vlerësimin e performancës së gjykatave.
2. NJIGJ-ja i ndërmerr analizat specifike për ngarkesën me punë dhe statistika të performancës, sipas kërkesës së Këshillit dhe për ta bërë vlerësimin e performancës së gjykatave individuale sipas nenit 10, dhe studimet që bëhen sipas nenit 11.
3. NJIGJ-ja u ofron statistika për ngarkesën me punë agjencive të tjera të sistemit të drejtësisë dhe ministrive, siç kërkohet me ligj.
4. NJIGJ-ja mund t’u ofrojë statistika agjencive të tjera të sistemit të drejtësisë, ministrive, donatorëve ndërkombëtarë, mediave dhe publikut si ta lejojnë resurset, nëse të dhënat e kërkuara janë në dispozicion.  
Neni 10

Mbështetja administrative për administratën gjyqësore dhe 

komisionet për performancën e gjykatave

1. Stafi i NJIGJ

2. .-së i ofron mbështetje administrative Komisionit për Administrimin e Gjykatave, duke përfshirë:
a. mbështetjen për Sekretariatin në përpilimin e rendeve të ditës, procesverbaleve, menaxhimin e korrespondencave dhe hartimin e vendimeve dhe urdhrave;
b. hulumtimet e politikave dhe hulumtimet ligjore për çështjet që i parashtrohen Komisionit;
c. përgatitjen dhe shpërndarjen e dokumenteve informuese dhe materialeve për takime;
d. publikimin e veprimeve të Komisionit në faqen e internetit të KGJK-së; dhe
e. detyrat e tjera sipas udhëzimeve të Kryesuesit të Komisionit.
3. NJIGJ-ja i ofron asistencë teknike Komisionit për Performancën e Gjykatave në 
            vlerësimin e performancës së gjyqtarëve individualë, duke përfshirë:
a. sigurimin e të dhënave statistikore për punën e gjyqtarëve individualë; dhe
b. asistencën teknike për përdorimin e indikatorëve të performancës
Neni 11
Planet e punës, hartimi, aprovimi, ndryshimi
1. Njësia do ta përgatisë një propozim për planin vjetor të punës çdo vit.  Plani do t'i dorëzohet Komisionit të Këshillit për Administrimin e Gjykatave dhe Kryesuesit të Këshillit deri më 31 tetor të vitit para vitit të mbuluar nga plani.
2. Komisioni për Administrimin e Gjykatave do ta rishikojë planin dhe do ta rekomandojë aprovimin e tij ose do t’i rekomandojë ndryshimet Kryesuesit të Këshillit deri më 30 nëntor të vitit para vitit të mbuluar nga plani.
3. Kryesuesi i Këshillit e aprovon planin e dorëzuar ose e aprovon atë me ndryshime deri më 31 dhjetor të vitit para vitit të mbuluar nga plani.
4. Gjatë vitit të mbuluar nga plani, Kryesuesi i Këshillit mund të bëjë ndryshime në planin vjetor të Njësisë,
a. me rekomandimin e Shefit të Njësisë,
b. me rekomandimin e Komisionit për Administrimin e Gjykatave, ose
c. me iniciativën e tij/të saj.
Neni 12
Planet e punës; përmbajtja dhe raportimi
1. Planet vjetore të punës ofrojnë objektiva që duhet të arrihen nga Njësia gjatë vitit dhe i identifikojnë studimet individuale që duhet t’i ndërmarrë Njësia. Përmbajtja e planit të punës i nënshtrohet ndryshimit gjatë vitit nga Kryesuesi i Këshillit siç është përcaktuar në nenin 11, paragrafin 4 të kësaj Rregulloreje.
2. Planet vjetore të punës përfshijnë, por nuk kufizohen me:
a. identifikimin e projekteve kërkimore dhe studimeve për çështje të tërë sistemit që duhet të trajtohen gjatë vitit,
b. identifikimin e të paktën tri gjykatave për të cilat Njësia do t’i bëjë vlerësimet e performancës/operative gjatë vitit,
c. orarin e analizave statistikore që do të përgatiten dhe do t’u shpërndahen:
i. Kryesuesit të Këshillit, Këshillit dhe komisioneve të tij, 
ii. publikut nëpërmjet faqes së internetit të Këshillit;
iii. njësive të tjera.
3. Njësia do t’ia dorëzojë një raport paraprak për arritjet e saj gjatë vitit Komisionit për Administrimin e Gjykatave kur e dorëzon planin vjetor të punës të propozuar për vitin e ardhshëm.
4. Njësia ia dorëzon një raport përfundimtar për të arriturat e saj gjatë vitit Këshillit deri më 31 janar të vitit pas përfundimit të vitit të mbuluar nga plani vjetor.
5. Pas shqyrtimit të raportit përfundimtar, Këshilli mund të japë udhëzime për ndryshime në raportin përfundimtar dhe mund t'i rekomandojë Kryesuesit të Këshillit që ai ose ajo të japë udhëzime për ndryshime në planin vjetor të punës të Njësisë për vitin ose vitet e ardhshme.
Neni 13
Mënyra e punës; hulumtimet për çështjet e sistemit gjyqësor dhe vlerësimet e gjykatave
1. Njësia e përgatit një plan individual të punës për secilin studim kërkimor dhe vlerësim operacional para fillimit të atij studimi apo vlerësimi.
2. Plani i punës përfshin:
a. orarin për studimin apo vlerësimin,
b. temën që duhet të shqyrtohet,
c. bazën apo arsyen për studimin apo vlerësimin,
d. personelin e caktuar të njësisë dhe udhëheqësin e caktuar të ekipit,
e. kohën e përafërt të zotuar në ditë të kohës së stafit dhe
f. çdo informatë tjetër relevante për studimin apo vlerësimin
NJIGJ-ja i përcakton procedurat operative standard të nevojshme për studimet hulumtuese dhe vlerësimet operative, të cilat mund të përfshijnë, por të mos kufizohen me: afatet kohore standarde, formularët për mbledhjen e të dhënave, shabllonet e raporteve dhe formularët e monitorimit të projekteve. 
3. Menaxherët e organizatave apo gjyqtarët kryesues të gjykatave që janë objekte të studimit do ta kenë mundësinë të komentojnë para nxjerrjes së raportit final.
5. Kryetari i gjykatës apo menaxheri i njësisë që është objekt i studimit apo vlerësimit e zbaton një plan të veprimit korrigjues me shkrim dhe e parashtron atë në NJIGJ.
6. Njësia i ofron gjykatës asistencë teknike në zbatimin e planit të veprimit:

a. me kërkesë të kryetarit të gjykatës, 

b. me kërkesë të Komisionit për Administrimin e Gjykatave,

c. sipas udhëzimit të Kryesuesit të Këshillit, ose 

d. me vetiniciativë.

Neni 14
Mbështetja administrative
1. Sekretariati i Këshillit i kryen të gjitha detyrat administrative për aktivitetet për të cilat Njësia nuk ka mandat dhe të cilat nuk është në gjendje t’i kryejë. 
2. Shefi i Njësisë, ose përfaqësuesi i autorizuar i tij/i saj, e inicion një procedurë administrative nga Sekretariati me anë të një kërkese me shkrim.
3. Sekretariati i zbaton procedurat e paragrafëve 1 dhe 2 të këtij neni në përputhje me aktet ligjore në fuqi.
Neni 15
Buxheti
1. Njësia e ka buxhetin e vet në kuadër të linjës së përgjithshme buxhetore të Këshillit.
2. Njësia, me ndihmën administrative të Sekretariatit të Këshillit, e planifikon, shpenzon dhe i raporton Këshillit për buxhetin e Njësisë. 
Neni 16
Përcaktimi i procedurave operative standarde
Shefi i njesise shpall procedura standarde te operimit sipas nevojes dhe e njofton Këshillin.  
Neni 17
Hyrja në fuqi
Kjo Rregullore hyn në fuqi ditën e miratimit të saj nga Këshilli Gjyqësor i Kosovës
Aprovuar më ___ / ___ / 2019
                                                                                               Skender Cocaj
                                                                              ___________________________
                                                                   Kryesues i Këshillit Gjyqësor të Kosovës

